
1. Croeso a Chyflwyniad gan Gadeirydd yr Urdd 

Croesawodd Mike Buchanan (MB) bawb i’r cyfarfod a rhoddodd gyflwyniad byr i bwrpas Cyfarfod Cyffredinol (CC).

Ymddiheurodd MB am y diffyg llyfrynnau ac yn arbennig am y diffyg cyfieithiad Cymraeg, dywedodd nad oedd wedi trefnu ei amser yn ddigon effeithlon i gynhyrchu’r llyfrynnau’n ddwyieithog.

2. Ymddiheuriadau 

Dim.
3. Agor Enwebiadau ar gyfer Pwyllgor Dulliau Gweithredu Democrataidd (PDGD).

Mae un aelod o’r pwyllgor wedi methu â chwblhau cyfnod ei swydd ac felly rhaid cynnal etholiad i lenwi ei sedd. Wedi derbyn un enwebiad hyd yn hyn. Cau’r enwebiadau ar ddiwedd y cyfarfod.
4. Cymeradwyo Cofnodion Cyfarfod Cyffredinol Blynyddol (CCB) 2011/2012


Cynigiwyd gan: 

Cefnogwyd gan: 

Eglurodd PDGD na ellir cymeradwyo cofnodion CCB tan y CCB nesaf a bydd hyn yn cael ei ohirio tan hynny.

5. Adroddiadau a Chwestiynau Swyddogion Sabothol 

Llywydd - Ben Meakin (BM)
Dywedodd BM ei bod wedi bod yn flwyddyn brysur iawn. Penderfynodd Arriva gynyddu pris eu cerdyn bws heb ddim ymgynghori â myfyrwyr. Daethpwyd â’r Urdd i mewn i’r trafodaethau ar y funud olaf ac wrth lwc sicrhawyd Mid Wales Travel yn ail ddewis. Mae BM wedi bod yn prysur sicrhau £10,000 ar gyfer Cynllun Bwrsari Bws y bydd yr Urdd yn ei weithredu i’r rheiny sy’n byw tu allan y dre’ o ganlyniad i’r argyfwng llety.
Trafododd sefyllfa’r gwlâu bync a wynebodd yr Urdd dros yr haf. Mynegodd BM ei ddymuniad i geisio helpu’r myfyrwyr sy’n symud mewn gyda gwybodaeth yn lle lladd ar y Brifysgol am y penderfyniad.
Cred BM fod yr Urdd yn hen ffasiwn, nid yn unig o ran pethau gweledol ond hefyd yn ei gweithrediad dyddiol ac felly mae ef wedi rhoi arolwg ar waith o fewn yr Urdd i geisio mynd i’r afael â rhai o’r materion hyn.

Swyddog Addysg - Jess Leigh (JL)
Mae JL wedi bod yn prysur lobïo’r Brifysgol am ystafell gyfrifiaduron 24/7, sydd bellach wedi’i sicrhau.
Bydd hi nawr yn adolygu System y Tiwtoriaid Personol y tymor nesaf ac mae arni eisiau llawer o gyfraniad gan fyfyrwyr gan y cred hi ar hyn o bryd bod cyfraniad myfyrwyr i’r Urdd yn isel. Bydd JL hefyd yn gweithio ar yr Ymgyrch Cyflog Byw gyda’r clybiau chwaraeon a’r cymdeithasau.

Swyddog Cymorth Myfyrwyr – Tom Burmeister (TB)

Mae TB wedi bod yn brysur gyda:
Canolfan yr Argyfwng Llety cyn dechrau’r tymor a geisiodd rhoi myfyrwyr Erasmus mewn llety.

Arwyr y Glas, lolfa gemau’r Glas, Arwyr y Nos. Ymgyrchoedd ar Iechyd Meddwl, sefydlu cymdeithas Iechyd Meddwl. Cred TB fod angen arolygu llety preifat. Mae TB wedi bod yn brysur yn ddiweddar gyda’i ymgyrch ‘Pwyll Pia Hi’. Mae ef hefyd wedi eistedd ar y Pwyllgor Cymorth Myfyrwyr gan eu beirniadu am y ffordd maent yn rhedeg eu gwasanaeth ar hyn o bryd.

Mae yna hefyd ddeiseb iechyd meddwl ar gael i’w llofnodi. 

Gweithdai ar 7fed Rhagfyr – ‘Hunanddatblygiad’ cysylltwch â Dorothy – Swyddog Cyfle Cyfartal undeb.cyfcyf@aber.ac.uk am fwy o wybodaeth. 

Cwestiwn: A yw’r ymgyrch ‘Pwyll Pia Hi’ yn galw ar fyfyrwyr i eistedd nôl a gwneud dim?
Ateb: Na, rwy’n galw arnynt i fod yn wyliadwrus a synhwyrol.  

Swyddog Gweithgareddau Myfyrwyr – Alun Minifey (AM)

Mae AM wedi bod yn prysur ail-strwythuro’r broses o roi grantiau i Glybiau a Chymdeithasau er mwyn ei wneud yn fwy atebol. Hefyd, edrych ar ffyrdd o ddyblu’r £2,000 sydd ar gael ar hyn o bryd i gymdeithasau.
Wedi sicrhau arian am lifoleuadau gan y Swyddfa Alumni ar gyfer Blaendolau neu Gae Panty.


Cwestiwn: Be’ os sefydlir cymdeithas ar ôl dyddiad cau’r grant?

Ateb: Mae’n well gennym i gymdeithasau sefydlu cyn i ni roi arian iddynt er mwyn gweld budd yr arian hwnnw.

Cwestiwn: Be’ os na allant ddod yn gynaliadwy heb yr arian?
Ateb: Byddwn ni wastad yn gwneud ein gorau i fod o gymorth.

Materion Cymreig ac UMCA - Tammy Hawkins (TH)
Siaradodd TH yn Gymraeg ac ymddiheurodd nad oedd y cyfarpar cyfieithu yn gweithio ond fod y llyfryn yn cynnwys fersiwn Saesneg ei hadroddiad.

Siaradodd TH ynglŷn â phrysurdeb misoedd cyntaf ei swydd. Delio gyda materion megis: Cardiau Bws Arriva, Adnewyddu Adeilad yr Undeb a threfnu Wythnos y Glas ar gyfer y Gymuned Gymraeg. Soniodd TH am ei thaith i Undebau eraill ym Mhrydain er mwyn cymharu ag Undeb ni. Mae hi wedi bod yn prysur drefnu’r Ddawns Ryng-golegol, newid strwythur ei phwyllgor a gwneud newidiadau i Sŵn, sef y noson Gymraeg yn yr Undeb. Dywedodd hefyd fod yr Heddlu a staff y Brifysgol wedi canmol UMCA am ostyngiad yn y nifer o ymweliadau ysbyty a deliadau gyda’r Heddlu eleni. Mae TH bellach yn prysur drefnu Dawns Nadolig ar gyfer aelodau UMCA.

Cwestiwn: Pam na chafodd ei gyfieithu - os cyfieithwyd dy adroddiad i’r Saesneg pam na chyfieithwyd hyn i’r Gymraeg?
Ateb: Cyfrifoldeb y Cadeirydd yw hyn, felly mae angen cyfeirio’r cwestiwn ato ef.  
Ateb: (MB) Dechreuais wneud y llyfryn yn Saesneg yn gyntaf gan fod y mwyafrif yn siarad Saesneg. Cefais gyfieithiad ar gyfer y cynigion ond nid wyf wedi’u cynnwys.
Cwestiwn: Pam na wnes di o leiaf gynnwys yr hyn a gyfieithwyd? 

Ben Meakin – Llywydd, galw am Gynnig Trefniadol:
Galwa BM am bleidlais o ddiffyg hyder yn y Cadeirydd. Eglura PDGD dan Adran 7, Is-ddeddf 7 y byddai pleidlais o ddiffyg hyder yn y cadeirydd yn para am weddill y cyfarfod hwn ac wedyn bydd y Cadeirydd yn ail-ddechrau ei rôl.

Siarad o blaid y cynnig: (BM) Gallwch weld yn glir nad yw’r cyfarfod hwn wedi’i drefnu’n ddigonol. Mae dwyieithrwydd yn ganolog i Bolisi ac ethos yr Urdd ac mae ef wedi anwybyddu hynny. Rwy’n galw am bleidlais o ddiffyg hyder oherwydd hyn. 


Siarad yn erbyn y cynnig: (Gabriel Aldam) Fel rhywun sydd wedi ymwneud â Phwyllgor Gwaith yr Urdd dros y blynyddoedd gallaf weld ei fod wedi ceisio blaenoriaethu ei waith. Ni all y cyfarfod hwn or-redeg gan fod yna ddigwyddiad wedi’i drefnu ar ei ôl, felly dewch â’r cynnig hwn i ben.


Pleidlais ar y cynnig nad oes gan yr Urdd hyder yn y Cadeirydd ar gyfer y cyfarfod hwn.

Cwestiwn: Beth fyddai canlyniad pasio’r cynnig? 
Ateb: Ni fyddai ef yn Cadeirio’r cyfarfod hwn – ond byddai’n ail-ddechrau ei rôl wedyn. Y PDGD fydd yn arwain y cyfarfod hwn. 

Pleidlais ar y cynnig:

Pasio’r cynnig ar gyfer y cyfarfod hwn. 

Am weddill y cyfarfod cyflawnodd aelod o’r PDGD – Jonathan Hendry – rôl y Cadeirydd.


6. Cyllideb UMPA ar gyfer 2011/2012. 
Dywedodd BM fod Rheolwr Cyllid yr Urdd wedi bod yn sâl ac felly nid yw’r gyllideb wedi’i chwblhau ar gyfer y cyfarfod, dywedodd y byddai’r gyllideb ar wefan yr Urdd cyn gynted ag y bo modd.

Dywedodd BM wrth bawb fod yr Urdd wedi’i thadogi ag UCM sy’n costio £26,400 y flwyddyn. 

Cwestiwn: Sut allwn ni gael cynnig ar Starbucks heb wybod beth yw ein sefyllfa ariannol?
Ateb: Os dyna fel y mae hi yna tynnu’r cynnig yn ôl.  
Cwestiwn /Mater o Drefn: Mae pobl angen data manwl cyn penderfynu.
Ateb: Does gen i mo’r help os oes aelod o staff i ffwrdd o’i gwaith.
Cwestiwn: Pam felly nad oedd gennych ddim cynlluniau wrth gefn?


7. Polisïau sy’n Darfod.


Diffiniad Polisi sy’n Darfod – mae’n peidio â bod yn bolisi yn yr Urdd. 

a. Trydan Gwyrdd
Siarad o blaid y cynnig:
Mae’n bwysig ein bod ni’n buddsoddi mewn trydan gwyrdd a’n bod yn brwydro drosto.


Ni siaradodd neb yn erbyn
Pleidlais ar y cynnig:

Pasio’r cynnig yn glir.

b. Polisi prynu moesegol
Siarad o blaid y cynnig:
Mae’r polisi hwn yn ymwneud â buddsoddi moesegol; dylwn ni ei adnewyddu er mwyn cael cynnyrch moesegol yn yr Undeb.

Ni siaradodd neb yn erbyn
Pleidlais ar y cynnig:

Pasio’r cynnig yn glir.
Oherwydd diffyg gwybodaeth ar Bolisïau sy’n Darfod – cyflwynwyd cynnig i ohirio’r holl gynigion sy’n darfod tan CC cyntaf y flwyddyn academaidd nesaf.


Ni siaradodd neb yn erbyn
Pleidlais ar y cynnig (i ohirio):

Pasio’r cynnig yn glir.

Os oes rhywun yn credu bod angen i unrhyw bolisi sy’n darfod fod yn rhan o bolisi’r Urdd eleni gallwch eu cyflwyno fel cynnig yn y CC nesaf.

8.
Cynnig Cyfansoddiadol
a. Delio ag ymyrraeth mewn CC
Cynigwyd gan: Ben Meakin Cefnogwyd gan: Jess Leigh
Mae’r cynnig hwn yn awgrymu addasiad yn y cyfansoddiad er mwyn delio ag ymyrraeth mewn CC.
Ar hyn o bryd, ni allwn ni orfodi neb i adael dim ond gohirio’r cyfarfod. Bydd y cynnig hwn yn galluogi’r PDGD i orchymyn rhywun i adael y cyfarfod os ydyw’n ymyrryd â’r cyfarfod.


Cwestiwn: Beth a olygir gan ymyrraeth? 

Ateb: Pobl sy’n ymyrryd â’r cyfarfod gan olygu na all barhau mewn modd trefnus - ymddygiad gwrthgymdeithasol, gweiddi neu regi.
Cwestiwn: Pwy fydd yn penderfynu? 

Ateb: Y Cadeirydd 
Cwestiwn: A fydd y person dan sylw’n cael munud i ddadlau pam y dylai gael aros?
Ateb: Bydd. 

Ni siaradodd neb yn erbyn
Pleidlais ar y cynnig:

Pasio’r cynnig yn glir.

9. 
Cynigion Polisi 


a. Nosweithiau amgen yn yr Undeb
Cynigwyd gan: Laura Dickens Cefnogwyd gan: Andrew Tindall

Eisiau gweld mwy o nosweithiau amgen yn yr Undeb, gan wneud mwy o ddefnydd o nos Fawrth a nos Iau.

Cwestiwn: Onid oes gennym nosweithiau amgen yn barod?

Addasiad Arfaethedig: 
Hyrwyddo pob noson amgen sydd ar y gweill a chynyddu eu niferoedd.

Ni siaradodd neb yn erbyn
Pleidlais ar yr addasiad:

Pasio’r addasiad yn glir.
 
Cwestiwn: Pwy fydd yn penderfynu pa fath o nosweithiau amgen a gynhelir?
Ateb: Rheolwyr Barrau’r Undeb. Ond gall pobl fynd atynt gyda’u syniadau. 

Ni siaradodd neb yn erbyn
Pleidlais ar y cynnig gyda’r addasiad:

Pasio’r cynnig yn glir.


b. Streic ar 30 Tach
Cynigwyd gan: Andrew Tindall Cefnogwyd gan: Rob Garlick

Yfory bydd 10,000 o fyfyrwyr yn gorymdeithio yn Llundain. Bydd 3 miliwn o bobl ar streic ar 30ain Tachwedd. Gofynna’r cynnig hwn i’r Urdd gefnogi’r streic hwn a’r brotest yn y dre’ hefyd.

Cwestiwn: Beth am y bobl sy’n gweithio yn yr Urdd sy’n aelodau o’r Undeb ac a fydd yn streicio, sut gall yr aelodau hyn sicrhau bod hyn yn digwydd?
Ateb: Mae’n bwysig annog pobl o flaen llaw. 
Cwestiwn: Oni fydd y cynnig hwn yn niweidiol i’n addysg? 

Ateb: Nid yw streicio am un diwrnod a cholli diwrnod o addysg o ganlyniad yr un fath â’r niwed y bydd y newidiadau arfaethedig yn ei achosi.

Siarad yn erbyn y cynnig:
Nid yw’r cynnig hwn yn iawn – mae’r economi mewn sefyllfa wan. Mae ar fyfyrwyr eisiau i bobl a’r Brifysgol eu cefnogi – sut allwn ni ofyn i’r Brifysgol wrando arnom wrth i ni gerdded allan. Dylem dalu ffioedd dysgu ac weithiau mae’n rhaid bod yn amhoblogaidd er mwyn bod yn wleidydd. Rwy’n gwybod nad ydych yn hoff o’r Torïaid ond weithiau maent yn iawn. Dylem bleidleisio yn erbyn y cynnig hwn.

Pleidlais ar y cynnig:

Pasio’r cynnig yn glir.

c. Bierkeller a Chwrw Almaenaidd
Cynigwyd gan:  Linden Parker Cefnogwyd gan: Laura
Dylid sillafu Bierkeller yn gywir. Rydym wedi cysylltu gyda’r Undeb dros y blynyddoedd diwethaf ond nid yw’n gwrando. Mae hefyd arnom eisiau iddynt werthu cwrw Almaenaidd yn y digwyddiad.

Cwestiwn: A yw hyn ar gyfer Bierkeller yn unig neu’r flwyddyn gyfan?
Ateb: Ar gyfer y digwyddiad yn unig. 
Cwestiwn: Pam na ofynnwch i’r trefnwyr ei newid?

Ateb: Rydym wedi gofyn iddynt o’r blaen a dyma’r unig ffordd o’u cael nhw i weithredu.

Ni siaradodd neb yn erbyn
Pleidlais ar y cynnig:

Pasio’r cynnig yn glir.
d. Etholiadau’r Cyngor
Cynigwyd gan: Laura Dickens Cefnogwyd gan: Tom Burmeister
Myfyrwyr yw 60% o boblogaeth Aberystwyth. Mae arnom eisiau annog yr Urdd i gymell myfyrwyr i sefyll fel ymgeiswyr a phleidleisio fel bod gennym gynrychiolaeth well.
Ni siaradodd neb yn erbyn
Pleidlais ar y cynnig:

Pasio’r cynnig yn glir.

e. Gorlenwi a’r Argyfwng Tai
Cynigwyd gan: Andras Lederer Cefnogwyd gan: Pawel Szmit
Y syniad yw cydnabod y sefyllfa gyda gorlenwi yn Aberystwyth. Mae hyn wedi bod yn digwydd am flynyddoedd yn Aber. Ond ni allaf weld dim gwelliant yn y sefyllfa. Ni allaf weld chwaith beth mae’r Urdd na’r Sabs blaenorol wedi’i wneud ynghylch y mater. Mae arnom eisiau gweld adroddiad ar beth mae’r Urdd yn ei wneud.

Ni siaradodd neb yn erbyn
Pleidlais ar y cynnig:

Pasio’r cynnig yn glir.

f. Carnage: nid yw’r enw’n cyfleu’r achlysur.
Cynigwyd gan: Laura James Cefnogwyd gan: Mitchell Parker

Bydd y cynnig hwn yn gorchymyn yr Urdd i ganiatáu Carnage i ddod i Aberystwyth eto a defnyddio’r Undeb ar gyfer y digwyddiad. Yn bennaf achos dyw’r rhesymau dros wahardd y digwyddiad ddim digon da; dyw mynd i mewn i’r môr, ymladd ac ati ddim yn digwydd mewn gwirionedd a gallent ddigwydd ar unrhyw noson arall.

Siarad yn erbyn y cynnig: 
Mae llawer o dafarndai’r dre’ sy’n rhan o’r cynllun ‘Pub Watch’ wedi penderfynu peidio â chynnal y digwyddiad hwn. Mae’n ceisio gwneud elw rhad trwy godi tâl am grys er nad oes tâl mynediad yn Aber yn gyffredinol. Mae tâl mynediad mewn dinasoedd ond nid Aber.

Siarad o blaid y cynnig:
Roeddwn yn stiward gwirfoddol ac roedd 1,000 o bobl yn y digwyddiad ond dim llawer o helynt. Mae cwmnïau diogelwch preifat wedi’u galw mewn ar gyfer y digwyddiad ac mae ganddynt i gyd drwyddedau.

Siarad yn erbyn y cynnig: 
Mae Carnage yn rhywioli’r holl beth. Mae’n afiach. Dylem fod uwchben y math yma o beth. Dylech chi gwestiynau eich gwleidyddiaeth rywiol os credwch chi fod Carnage yn dderbyniol.

Addasiad Arfaethedig:

Cyfeirio’r mater at Is-bwyllgor i edrych arno.


Siarad yn erbyn yr addasiad: 
Byddai’n wyrion creu is-bwyllgor i edrych ar y mater o sut mae myfyrwyr yn meddwi.

Pleidlais ar yr addasiad: 

Addasiad yn methu. 


Pleidlais ar y cynnig:
Cynnig yn methu. 


g. Peiriannau arian mân yn y golchdai.
Cynigwyd gan: Laura Dickens Cefnogwyd gan: Rob Garlick

Mae arnom angen peiriant arian mân yn y golchdy. 

Cwestiwn: Oni allwch chi fynd i far Cwrt Mawr? 

Ateb: Nid yw ar agor bob amser. 


Ni siaradodd neb yn erbyn
Pleidlais ar y cynnig:

Pasio’r cynnig yn glir.

h. Dim hyder yn y Gweinidog dros Brifysgolion a Gwyddoniaeth.
Cynigwyd gan: Andrew Tindall Cefnogwyd gan: Joe MacMahon

Ymateb yw hyn i’r papur HE a phapur HEFCW. Roedd cynigion y papurau wedi’i seilio ar ffi gyfartalog o £7,250 ond gwyddwn ni bellach na fydd hyn yn gywir. Felly mae arnom angen y cynnig hwn. Mae angen i Ben hefyd wrthwynebu unrhyw gyfuno – bydd hynny’n niweidiol i’r Brifysgol a’r myfyrwyr.
Cwestiwn: Beth yn union fydd hyn yn ei gyflawni?
Ateb: Bydd yn ein gorchymyn i ymgyrchu am well. Mae undebau eraill wedi mabwysiadu cynigion tebyg. Bydd hefyd yn rhoi pwysau arno i ymddiswyddo.
Siarad yn erbyn y cynnig:
Achos mae gennyf hyder llawn yn David a Leighton i wneud eu swyddi. Maent yn gwneud yn wych; dylai fod gennym hyder ynddynt.

Cwestiwn: A allwn ni gael pleidlais o ddim hyder yn y siaradwr yn erbyn?

Ateb: Na. 

Pleidlais ar y cynnig:

Pasio’r cynnig yn glir.
i.Na i Starbucks!
Cynigwyd gan: Kieran Ford Cefnogwyd gan: Andrew Tindall

Mae’r Urdd mewn sefyllfa ariannol simsan, ond er hyn ni allwn ni symud i ffwrdd o’n hegwyddorion moesegol. Gall y siop coffi fod yn gynnig da i’n cael ni allan o ansefydlogrwydd ariannol. Ond ni ddylem fuddsoddi mewn cwmni sy’n wrth-ffermwyr, gwrth-weithwyr ac anfoesegol. Bydd buddsoddi mewn cwmnïau o’r fath yn cefnogi dinistriad ein heconomi lleol ac yn caniatáu i anghyfiawnderau barhau. Mae’r cynllun wedi’i seilio ar risg. Nid cystadlu gyda Chanolfan y Celfyddydau a’r economi lleol yw’r peth cywir i’w wneud. Ni ddylem ni ecsbloetio ein myfyrwyr na’r gweithwyr felly cefnogwch y cynnig hwn. 

Cwestiwn: A yw poblogrwydd Costa yn y dre’n tanseilio eich dadl? 
Ateb: Ddim o gwbl, mae Costa yn ecsbloetio fel y bydd Starbucks. Rydym yn undeb gwleidyddol ac ni ddylem gael y mathau hyn o gwmnïau yma. 
Cwestiwn: Pam ydych chi’n gwrthwynebu Starbucks ond ddim Coke ac ati yn y Siop?
Ateb: Am gwestiwn gwych, mae angen i ni foicotio Coke a Nestle hefyd – nid oes angen i’r rhain fod yn rhan o’n hundeb.
Siarad yn erbyn y cynnig:
Ar ben bod yn undeb gwleidyddol. Rydym yma ar gyfer y myfyrwyr. Nid yw Cyfansoddiad yr Urdd yn dweud ein bod yn fwy o sefydliad gwleidyddol nag ydym yn sefydliad cynrychiadol. Mae Canolfan Celfyddydau Aber yn buddsoddi ei helw mewn pethau hurt. Byddwn ni’n defnyddio ein helw er mwyn creu rhywle gwell i fyfyrwyr. Gan ein bod ni wedi tadogi i UCM rydym wedi tadogi i Wasanaethau Myfyrwyr UCM – Starbucks yw un dewis sydd ar gael i ni drwy hyn ynghyd â choffi Peros a Wicked. Mae pob un o’r tri’n dilyn Cynghrair Cenedlaethol y Coedwigoedd Glaw.
Ni fydd yn rhedeg Starbucks. Pe bawn yn cael cwmni lleol i mewn yna bydd angen neilltuo darn o’r Urdd a’i rentu i’r cwmni a ni fyddwn ni’n gweld dim o’r elw. Gyda Starbucks bydd yr elw’n cael ei fuddsoddi’n ôl i wasanaethau, chwaraeon a chymdeithasau’r myfyrwyr.
Cwestiwn: A yw Starbucks yn cynnig unrhyw beth arall?
Ateb: Mae’n cynnig hyfforddiant ar gyfer staff. Byddwn ni’n prynu mewn i’w beirianwaith y byddwn ni’n cael gostyngiad arno oherwydd ein tadogaeth i Wasanaethau Myfyrwyr UCM. Er enghraifft, mae bag o goffi gan Starbucks ar gyfer caffi arferol yn costio £17.50 y cilo, byddwn ni’n ei brynu am £11 y cilo. Byddwn ni wedyn yn pasio’r gostyngiad ymlaen i chi’r myfyrwyr.
Cwestiwn: Lle mae’r adroddiad ynglŷn â hyn? Ynglŷn â’r ochr ariannol? Does bosib y gallwn ni gael dadl heb wybodaeth o’r fath?
Ateb: Nid ydym hyd yn hyn wedi mynd at y Brifysgol gyda hyn i ofyn am arian i ail-ddatblygu man ar gyfer caffi. Cadwyd y peth yn ddistaw oherwydd hyn, mae arnom angen iddynt ei dderbyn yn gyntaf. Dywedais wrth y Swyddogion Gweithredol er mwyn cael tryloywder a’r cynnig hwn yw’r canlyniad.
Cwestiwn: Beth yw’r manteision?

Ateb: Roedd gan undeb myfyrwyr Salford gaffi a oedd yn gwneud £14,000 o elw’r flwyddyn. Wedyn, daethant â Starbucks i mewn ac mae disgwyl iddynt wneud £31,000. Roedd y caffi yno yn barod.


Siarad o blaid y cynnig:
Gall Starbucks fethu fel busnes. Yn fy marn i, ni all gystadlu yma. Bydd yn ddibynnol ar fyfyrwyr y flwyddyn gyntaf gan na fydd pobl yn dod yma o’r dre’. Hefyd bydd disgyblion ysgol uwchradd yn dod mewn.

Siarad yn erbyn y cynnig:
Mae cyllid yr Urdd mewn sefyllfa ddifrifol. Ydi, mae Starbucks yn frand annymunol a bydd ei dderbyn megis dawnsio gyda’r diafol, ond ar y llaw arall, byddai’n well gen i weld undeb gwell, Urdd gryfach a gwell paent, addurniadau a hysbysebu. Rwy’n credu ei fod yn beth da ein bod ni’n ceisio gwneud gwahaniaeth. Hwn yw’r cyfle gorau rwyf i wedi’i weld yn y ddwy flynedd ddiwethaf i drawsnewid yr Urdd hon. Pleidleisiwch yn erbyn y cynnig os gwelwch yn dda.
Cwestiwn: Beth am rywbeth arall yn lle Starbucks?

Ateb: Dyma’r opsiwn cyntaf a gyflwynwyd a’r un gorau gan nad oes yr un arall wedi’i gyflwyno. Mae angen i ni feddwl am ein sefyllfa ariannol. Hyd y cyflwynir opsiynau eraill rhaid i ni gefnogi Starbucks.

Mater o eglurhad:
Does dim cynnig i gael Starbucks, cynnig yw hwn sy’n ei wrthwynebu.


Siarad o blaid y cynnig:
Dyw Starbucks ddim yn blasu’n dda. Ar ddechrau’r cyfarfod hwn nid oedd gennym wybodaeth benodol am ein sefyllfa ariannol. Pam y mae Starbucks nawr yn datrys y cwbl? Pan nad ydym wedi gwneud y gorau o’r hyn sydd gennym? Ni hysbysebir coffi Wicked yn ddigonol. Roedd yna gynllun teyrngarwch 2 flynedd yn ôl sydd ddim yn bodoli bellach. Er bod rhai pobl eraill yn dweud ei fod yn bodoli. Mae angen i ni wella’r Undeb. Nid Starbucks yw’r ffordd o wneud hynny.

Siarad yn erbyn y cynnig:
Y prif beth gyda hyn yw sefyllfa ariannol yr Urdd. Os na wnawn ni wella pethau byddwn ni mewn twll.

Fe wnaeth y siop yn y Borth dwyllo Starbucks yn fwriadol. Nid yw blas yn bwysig yma, dyw ef (y Siaradwr o blaid) ddim yn hoffi Starbucks, dydw i ddim yn hoffi coffi, ond os oes ar rywun eisiau mynd i Starbucks yna ni allwn ni wrthod y dewis hwnnw iddynt. Dyw egwyddorion moesegol ddim yn bwysig, mae arian a’r gyllideb yn bwysig. Mae gennym reolaeth dros gyllideb, costau ac amodau gwaith ein Starbucks.

Crynodeb gan y Cynigydd: 
Mae Starbucks yn bris enfawr i’w dalu am ateb a all fethu. Trwy fuddsoddi yn eu cynnyrch byddwn ni’n buddsoddi yn eu cwmni ac yn eu hegwyddorion moesegol ofnadwy.

Pleidlais ar y cynnig:

Cynnig yn methu. 

10.
Cynnig brys:
a. Addewid i dderbyn nifer gynaliadwy o fyfyrwyr.
Cynigwyd gan: Ben Meakin Cefnogwyd gan:
Bydd yr addewid hwn yn ceisio sicrhau llety i’r holl fyfyrwyr a dderbynnir gan Aberystwyth, gan dderbyn y nifer o fyfyrwyr y gall y Brifysgol ddarparu llety mewn ystafell sengl ar eu cyfer, ac os na fydd y Brifysgol yn cadw at yr addewid hwn, bydd rhaid i’r Urdd ddechrau ymgyrchoedd gwrth-farchnata.
Mae’r Dirprwy Is-Ganghellor – yr Athro M Jones – wedi arwyddo’r addewid hwn.


Cynnig i gymeradwyo’r addewid hwn.

Ni siaradodd neb yn erbyn
Pleidlais ar y cynnig:

Pasio’r cynnig yn glir.

11.
Cau Enwebiadau’r PDGD

Un enwebiad yn unig. Jess ?? felly fydd yr aelod etholedig o’r PDGD. 
12. 
Unrhyw Faterion Eraill 
12. 
Dyddiad ac Amser y Cyfarfod Nesaf 

Rhagfyr 6ed 2011. 
